
CYNLLUN CIG EIDION A CHIG OEN 
Y CYNLLUN GWARANT FFERM DA BYW 

Llyfr Meddyginiaeth
Cyflwyniad
Mae meddyginiaethau anifeiliaid yn chwarae rôl bwysig wrth reoli ac atal clefydau a dioddefaint anifeiliaid ond mae ganddyn nhw’r potensial i achosi niwed o beidio â’u defnyddio’n iawn. Yn y DU mae defnyddwyr wedi hen arfer manteisio ar systemau llym sydd wedi eu cynllunio i’w hamddiffyn rhag gweddillion niweidiol y fath feddyginiaethau yn eu bwyd. Mae’r rhain yn cynnwys rheoli awdurdodiad, dosbarthiad a defnydd o’r meddyginiaethau. 
AWDURDODI Meddyginiaethau Anifeiliaid 
Y Gyfarwyddiaeth Meddyginiaethau Milfeddygol (VMD) sy’n gyfrifol am awdurdodi cynhyrchu a marchnata meddyginiaethau anifeiliaid. Y nhw hefyd sy’n gyfrifol am gadw goruchwyliaeth dros weddillion meddyginiaethau anifeiliaid mewn Cig a Chynnyrch anifeiliaid.
Diagnosis AC ATAL CLEFYDAU
Milfeddygon sy’n sicrhau fod clefydau anifeiliaid yn cael eu diagnosio’n gywir ac yn helpu i ddyfeisio rhaglenni ataliol. Dylech felly ymgynghori â’ch milfeddyg pan fydd angen diagnosio clefyd sy’n effeithio ar eich anifeiliaid neu pan fydd angen cynllunio neu addasu rhaglen i atal clefyd. 
DOSBARTHU meddyginiaethau ANIFEILIAID
Cyn gynted ag y bydd clefyd wedi ei ddiagnosio neu raglen atalio wedi ei chynllunio, mae’n bosib y bydd angen cael meddyginiaeth anifeiliaid i’w drin neu ei atal. Caiff pob meddyginiaeth yn y DU ei chlustnodi o fewn un o chwe chategori cyfreithiol: 
· Dim ond milfeddygon all gyflenwi Meddyginiaethau Presgripsiwn yn Unig (POM) ar gyfer anifeiliaid sydd dan eu gofal, neu gall fferyllfeydd eu cyflenwi yn unol â phresgripsiwn ysgrifenedig gan filfeddyg.  Gellir ymgorffori blaen-gymysgiad meddygol awdurdodedig mewn bwyd anifeiliaid yn unol â phresgripsiwn bwydydd anifeiliaid meddyginiaethol (MFS) wedi ei arwyddo gan filfeddyg ar gyfer anifeiliaid dan ei ofal/gofal; gall rhai meddyginiaeth anifeiliaid (P) ond gael eu cyflenwi gan filfeddyg ar gyfer anifeiliaid dan eu gofal, neu dros y cownter o fferyllfa. Caiff eraill, sy’n ymddangos ar y Rhestr Fferyllfeydd a Masnachwyr (PML), eu cyflenwi i geidwaid anifeiliaid gan fasnachwyr amaethyddol sydd â’u hadeiladau wedi eu cofrestru a’r gwerthiant yn cael ei awdurdodi gan berson cymwys. Gall rhai bwydydd anifeiliaid meddyginiaethol sydd wedi eu heithrio o’r angen am bresgripsiwn (MFSX) hefyd gael eu cyflenwi yn y modd yma; 
· gall rhai meddyginiaethau anifeiliaid sy’n ymddangos ar y Rhestr Werthu Gyffredinol (GSL) gael eu gwerthu mewn unrhyw allfa adwerthu. 
Defnyddio meddyginiaethau anifeiliaid ar y fferm 
Yn y pen draw, y ffermwr sy’n gyfrifol am sicrhau fod meddyginiaethau anifeiliaid yn cael eu defnyddio mewn modd diogel, cyfrifol ac effeithiol. Datblygwyd y Cod Ymarfer canlynol i gynnig canllawiau i’ch helpu i gyflawni’r cyfrifoldeb hwn. Amcan y Cod hwn yw cynnig canllaw cyffredinol ac ni ddylid ei ystyried fel datganiad cyflawn neu awdurdodol o’r gyfraith o safbwynt unrhyw achos penodol.  
cynllunio er mwyn ATAL afiechyd 
1) Ataliad yw’r polisi gorau.  Lluniwch gynllun iechyd anifeiliaid clir, ar y cyd â’ch milfeddyg er mwyn adnabod y ffyrdd gorau o atal neu drin afiechyd ymysg eich anifeiliaid ac i sicrhau eu lles, yn cynnwys unrhyw newidiadau yn arferion y fferm. Gwnewch yn siwr fod eich cynllun yn ystyried pob meddyginiaeth sy’n cael ei defnyddio gennych yn llawn yn cynnwys y rhai sy’n cael eu hymgorffori mewn bwydydd anifeiliaid meddyginiaethol. 
2) Ymgynghorwch â’ch milfeddyg pan fydd angen diagnosis ar gyfer unrhyw broblem yn ymwneud ag iechyd anifeiliaid a chyngor am y meddyginiaethau mwyaf addas i drin neu atal problem afiechyd. Gall fferyllwyr neu unigolion sydd wedi cymhwyso’n addas dan AMTRA ddarparu gwybodaeth ynglŷn â’r meddyginiaethau y gallant eu cyflenwi’n gyfreithlon. 
PRYNU ODDI WRTH FFYNONELLAU AWDURDODEDIG  
3) Prynwch feddyginiaethau i’r anifeiliaid, sydd ddim yn cael eu dosbarthu fel meddiginiaethau GSL, gan eich milfeddyg, fferyllfa neu fasnachwr amaethyddol cofrestredig yn unig yn y DU. Gall prynu o ffynonellau eraill fod yn anghyfreithiol ac mae’n bosib na fydd y meddyginiaethau’n ddiogel nac yn effeithiol ac o bosib niweidio eich anifeiliaid neu’r prynwr.

4) Prynwch a defnyddiwch feddyginiaethau awdurdodedig yn unig. Mae defnyddio cynnyrch anawdurdodedig yn drosedd heblaw eu bod wedi eu rhagnodi gan eich milfeddyg. Gellir adnabod cynnyrch awdurdodedig drwy gyfrwng rhif cod unigryw (weithiau gyda’r rhagddodiad PL, Vm neu Vh) ar y label neu’r pecyn.
  Ceir marciau clir iawn ar fwydydd anifeiliaid meddyginiaethol awdurdodedig. 
5) Dylech ond prynu cyflenwad o’r feddyginiaeth sydd ei angen arnoch ar gyfer ei ddefnyddio’n syth (neu cyn y Dyddiad Dod i Ben). Cofiwch y gall gwerthu neu basio meddyginiaethau ymlaen i rywun arall fod yn anghyfreithlon. 
CADW COFNODION CYWIR
6) Cadwch gofnod cyflawn o bob meddyginiaeth yr ydych yn ei phrynu a’i defnyddio ar eich anifeiliaid.
  O dan y gyfraith, mae’n hanfodol cadw cofnod o bob meddyginiaeth sy’n cael ei defnyddio ar anifeiliaid sy’n cynhyrchu bwyd, yn cynnwys y rhai sy’n cael eu gweinyddu gan eich milfeddyg neu mewn bwydydd anifeiliaid. Mae’n rhaid cadw’r cofnodion yma i’w harchwilio gan berson awdurdodedig gan ddangos: 
· enw’r feddyginiaeth anifeiliaid a ddefnyddiwyd; 
· enw a chyfeiriad y cyflenwr; 
· dyddiad prynu;

· dyddiad gweinyddu; 
· faint yn union o’r feddyginiaeth anifeiliaid a ddefnyddiwyd;
· cyfeirnod yr anifail/grŵp o anifeiliaid sydd i’w drin/trin; a
· faint o anifeiliaid sydd i’w trin
7) Oherwydd gofynion cyfreithiol ar y diwydiant bwyd yn ymwneud ag osgoi gweddillion meddyginiaethau anifeiliaid yn y gadwyn fwyd ddynol, disgwylir i chi ddarparu gwybodaeth am y meddyginiaethau a ddefnyddiwyd ar eich anifeiliaid chi. Yn unol â’r CYNLLUN CIG EIDION A CHIG OEN y CYNLLUN GWARANT FFERM DA BYW disgwylir hefyd i chi gofnodi:  

· y dyddiad y daeth y cyfnod ymneilltuo ar gyfer cig, llaeth neu unrhyw gynnyrch anifeiliaid eraill i ben; 
· y dyddiad y daeth y driniaeth i ben; 
· enw’r person oedd yn gweinyddu’r feddyginiaeth anifeiliaid; a 
· rhif swp a dyddiad dod i ben unrhyw gynnyrch a ddefnyddiwyd. 
· y rheswm am y driniaeth
8) Cadw cofnodion am o leiaf dair blynedd. Dyma isafswm y cyfnod o dan y gyfraith. Mae’n rhaid cadw cofnodion yn ymwneud â’r defnydd o feddyginiaethau presgripsiwn am bum mlynedd. Dylai’r cofnodion yma fod ar gael i’w harchwilio gan swyddogion DEFRA a’r awdurdod lleol, ac yng Ngogledd Iwerddon gan swyddog awdurdodedig o’r Adran Amaeth a Datblygiad Gwledig, yn ogystal â chan eich milfeddyg os yw ef/hi yn dymuno eu gweld. 
GWEINYDDU MEDDYGINIAETHAU’N GYWIR
9) Sicrhewch fod rhywun yn gyfrifol am gofnodi, diogelu a gweinyddu meddyginiaethau a sicrhau cydymffurfio ag unrhyw gyfnod ymneilltuo.
10) Dylai meddyginiaethau ond cael eu trafod a’u gweinyddu gan rywun cymwys i wneud hynny neu o dan eu goruchwyliaeth.
 Gall eich milfeddyg eich helpu gyda hyfforddiant o safbwynt y modd cywir i weinyddu meddyginiaethau anifeiliaid, yn cynnwys pigiadau. Cofiwch y gellir ond gweinyddu meddyginiaethau dan oruchwyliaeth uniongyrchol milfeddyg neu yn unol â phresgripsiwn milfeddyg. Mae’n rhaid bod yn ofalus iawn wrth drafod bwydydd anifeiliaid meddyginiaethol.

11) Dylid osgoi defnyddio meddyginiaethau’n ddiangen. Dylid ond bwrw ymlaen â thriniaeth pan fyddwch chi’n hollol bendant fod angen gwneud hynny. 
12) Darllenwch y cyfarwyddiadau’n ofalus, yn cynnwys y cyfarwyddiadau diogelwch, a sicrhewch eich bod yn eu deall cyn gweinyddu’r feddyginiaeth. Gwiriwch yr holl wybodaeth sydd ar gael, yn cynnwys y label, taflen y cynnyrch a’r dudalen ddata diogelwch neu holwch y cyflenwr. Mae’n bwysig defnyddio’r dos cywir a’i weinyddu’n gywir. Mae hyn yn hollbwysig os yw’r feddyginiaeth yn cael ei weinyddu drwy gyfrwng pigiad.
13) Gwiriwch y Dyddiad Dod i Ben ar y label. Peidiwch â defnyddio meddyginiaeth ar ôl y dyddiad dod i ben. Oes silff fer sydd gan feddyginiaethau sydd wedi eu hymgorffori mewn bwydydd anifeiliaid. Mae gan rai meddyginiaethau oes silff fer hefyd unwaith iddynt gael eu hagor. Yn achos bwydydd anifeiliaid meddyginiaethol neu feddyginiaethau, dylid nodi’r dyddiad y mae oes defnyddio’r cynnyrch yn dirwyn i ben. Dylid gwaredu unrhyw feddyginiaethau anifeiliaid sydd wedi pasio’r dyddiad dod i ben yn unol â’r cyngor ym mharagraffau 24 a 25 o’r Cod hwn.
14) Defnyddiwch y meddyginiaethau hyn yn y modd yr awdurdodwyd hwy yn unig, yn cynnwys y rhywogaethau priodol, oed, a’r dos, heblaw bod y milfeddyg yn eich cynghori’n wahanol. Peidiwch byth â defnyddio meddyginiaethau ar bresgripsiwn ar gyfer anifeiliaid eraill heblaw’r rhai y bwriadwyd y feddyginiaeth yn wreiddiol - gallai gwneud hynny fod yn erbyn y gyfraith.
15) Cwblhewch y driniaeth bob tro. 
16) Os oes unrhyw amheuaeth ynglŷn ag unrhyw agwedd o weinyddu unrhyw feddyginiaeth anifeiliaid, cysylltwch â’ch milfeddyg.
CYMERWCH Y GOFAL ANGENRHEIDIOL 
17) Dilynwch y cyfarwyddiadau diogelwch sydd ar y label wrth ddefnyddio pob meddyginiaeth.

18) Cadwch restr rhifau ffôn mewn argyfwng wrth law. Dylai'r rhain gynnwys y meddyg lleol, yr ysbyty, y milfeddyg a’r fferyllydd.
19) DILYN CYFNOD YMNEILLTUO
20) Dilynwch unrhyw gyfarwyddiadau’n ymwneud â chyfnod ymneilltuo ar label y feddyginiaeth, neu a roddwyd gan eich milfeddyg yn agos iawn, rhwng diwedd y driniaeth a lladd yr anifail neu cyn casglu wyau neu laeth ar gyfer y gadwyn fwyd ar gyfer pobl. Mae lladd unrhyw anifail sydd wedi’i fwriadu ar gyfer y gadwyn fwyd ar gyfer pobl, neu werthu unrhyw anifail ar gyfer y gadwyn fwyd ar gyfer pobl cyn gorffen y cyfnod ymneilltuo yn drosedd. Dylid cofio y gall defnyddio meddyginiaeth anifeiliaid dan arweiniad milfeddygol mewn modd sy’n groes i’r argymhellion ar y label effeithio ar y cyfnod ymneilltuo, a dylid ymgynghori â’ch milfeddyg ynglŷn â beth yw’r cyfnod ymneilltuo mwyaf addas dan yr amgylchiadau hynny.  
STORIO MEDDYGINIAETHAU’n ddiogel
21) Storiwch feddyginiaethau yn unol â’r cyfarwyddiadau ar y label. Gall tymheredd storio fod yn allweddol er mwyn sicrhau diogelwch ac effeithiolrwydd y feddyginiaeth. Gall golau hefyd niweidio meddyginiaethau. Ni ddylai meddyginiaethau fyth gael eu gadael yng ngolau’r haul na’u gadael i or-gynhesu na rhewi. 
O’u cadw mewn oergell, dylid sicrhau fod tymheredd yr oergell yn cael ei wirio a’i fod rhwng 2° a 8°C. Os oes bwydydd anifeiliaid meddyginiaethol yn cael eu cadw ar fferm, dylai’r biniau bwyd gael eu labelu’n glir â disgrifiad o’r cynnwys a’r dyddiad dod i ben.

22) Sicrhewch fod eich meddyginiaethau wedi eu storio’n ddiogel, dan glo os yn bosib. Cadwch feddyginiaethau yn eu cynwysyddion gwreiddiol, yn lân ac allan o afael plant, anifeiliaid neu unrhyw un na ddylai fod yn eu trafod. Storiwch nhw ar wahân i sylweddau eraill. 
RHOWCH WYBOD AM URNHYW SGIL-EFFEITHIAU NIWEIDIOL, ANNISGWYL 
23) Adroddwch am unrhyw niwed neu ymateb annisgwyl i feddyginiaethau anifeiliaid ymysg eich anifeiliaid wrth eich milfeddyg neu’n uniongyrchol wrth Gynllun Arsylwi Drwgdybio Ymateb Andwyol (Suspected Adverse Reaction Surveillance Scheme) yr Arolygiaeth Feddyginiaethau Milfeddygol. Dylech hefyd adrodd am unrhyw ymateb annisgwyl ymysg unigolion sydd wedi dod i gysylltiad â meddyginiaethau anifeiliaid, naill ai drwy eu trafod neu drwy drafod anifeiliaid a gafodd eu trin yn ddiweddar. 
Gwaredwch unrhyw Feddyginiaethau sydd heb eu defnyddio’n ddiogel
24) Peidiwch byth â gwerthu neu roi unrhyw feddyginiaethau sydd heb eu defnyddio i unrhyw un arall. Cofiwch y gallai gwneud hynny fod yn erbyn y gyfraith. 
25) Peidiwch â chadw meddyginiaethau sydd wedi eu rhan ddefnyddio. Gwaredwch unrhyw feddyginiaethau sydd heb eu defnyddio neu sydd â’u dyddiad wedi dod i ben yn ogystal â chynwysyddion ac offer gweinyddu (yn cynnwys nodwyddau i gynhwysydd offer miniog) wedi i chi orffen y driniaeth y bwriadwyd nhw ar ei chyfer. Dylech ddilyn y cyngor gwaredu ar y label bob amser. Peidiwch byth â gwaredu’r fath eitemau’n gymysg â sbwriel y tŷ̂ nac arllwys meddyginiaethau anifeiliaid i lawr y draen na’r toiled. Efallai y bydd eich milfeddyg yn gallu cyflenwi cynhwysydd addas i’w gwaredu’n ddiogel.
Cofiwch y gall dip defaid a meddyginiaethau anifeiliaid tebyg fod yn hynod o niweidiol i’r amgylchedd. Byddwch yn ofalus iawn wrth eu gwaredu er mwyn sicrhau na fyddan nhw’n llygru unrhyw gyrsiau dŵr gan olygu y gallech fod yn cyflawni trosedd.

Cofnod Meddyginiaeth
Cofnod Defnydd Meddyginiaethau (ar gyfer Cofnod Prynu Meddyginiaethau, gweler tudalen 17)
Dylid nodi y gall y Cyf Swp yn yr ail golofn gael ei drawsgyfeirio â’r rhif yn y golofn gyntaf dan y pennawd Cyf yn y Cofnod Prynu Meddyginiaethau fel nad oes angen i chi gofnodi’r rhif swp yn llawn bob tro yr ydych yn defnyddio rhywfaint o’r feddyginiaeth honno. 

� Mae’n rhaid i unrhyw un sy’n dymuno prynu atchwanegiadau bwyd i gymysgu ar eu heiddo eu hunain fod wedi cofrestru gyda Chymdeithas Fferyllol Frenhinol Prydain Fawr (Royal Pharmaceutical Society of Great Britain) (rhif ffôn 0207 7359141). Mae’n ofynnol i unrhyw un sy’n dymuno prynu trochdrwyth defaid sicrhau eu cyflenwr eu bod nhw neu eu cyflogai’n meddu ar Dystysgrif Cymhwysedd berthnasol o safbwynt defnyddio trochdrwyth defaid oddi wrth y Cyngor Profi Hyfedredd Cenedlaethol (National Proficiency Test Council) (rhif ffôn 01203 696553)


� Efallai na fydd y rhif hwn ar feddyginiaethau anifeiliaid sy’n cael eu dosbarthu gan filfeddyg neu fferyllfa (i becynnau llai o faint er enghraifft) neu feddyginiaethau ‘arbennig’ wedi eu creu drwy drefniant arbennig gan fferyllydd sy’n eu creu.


� Mae’r Swyddfa Iechyd Anifeiliaid Genedlaethol (NOAH) a Chymdeithas Dosbarthwyr Iechyd Anifeiliaid (AHDA) yn cyhoeddi Llyfr Cofnod Meddyginiaeth Anifeiliaid sy’n cynnwys ffurflen ar gyfer cadw’r cofnodion yma. 





� Mae modd profi cymhwysedd Defnyddio Meddyginiaethau Milfeddygol yn Ddiogel drwy’r Cyngor Profi Hyfedredd Cenedlaethol:  National Proficiency Tests Council, National Agricultural Centre, Stoneleigh, Kenilworth. Swydd Warwick CV8 2LG (rhif ffôn 02476 696553)


� Mae Nodyn Canllaw sy’n sôn am drafod bwydydd anifeiliaid meddyginiaethol ar gael ar gais oddi wrth y from VMD (rhif ffôn 01932 338345)


� Am wybodaeth bellach ynglŷn â  defnyddio meddyginiaethau anifeiliaid yn ddiogel, gyda sylw penodol i Reoliadau’r COSHH, gweler Nodyn Canllaw’r HSE – “Veterinary medicines: Safe Use by Farmers and Other Animal Handlers" sydd ar gael yn rhad ac am ddim oddi wrth HSE Books. Blwch Post 1999, Sudbury, Swydd Suffolk CO10 6FS (rhif ffôn 01787 881165).


� Mae copïau o’r llyfyn "Pollution Prevention Guidelines: Sheep dipping" (PPGI2) ar gael oddi wrth Asiantaeth yr Amgylchedd (rhif ffôn O1454 624400) ac Asiantaeth Amddiffyn Amgylchedd yr Alban (Sottish Environment Protection Agency) (rhif ffôn O1786 457700). Yn unol â Rheoliadau Dŵr Daear 1998 rhaid sicrhau hawl ymlaen llaw cyn cael gwared ar drochdrwyth defaid a meddyginiaethau tebyg. 

